
«Балдырған» ересек тобында тәрбиеленушілердің жас ерекшеліктері мен жеке қажеттіліктерін 

ескере отырып, дамытушы пәндік–кеңістіктік орта ұйымдастырылған. Дамытушы орта балалардың 

эмоционалдық әл–ауқатын қамтамасыз етуге, қауіпсіздігін сақтауға, қоршаған ортамен танысуына 

және негізгі дағдыларын қалыптастыруға бағытталған. Топ бөлмесіндегі барлық материалдар 

балалардың жасына сәйкес таңдалып, еркін пайдалануына қолжетімді орналастырылған. 

Физикалық қасиеттерді дамыту орталығы 

Физикалық қасиеттерді дамыту орталығында балалардың қимыл-қозғалыс белсенділігін арттыруға 

арналған доптар, құрсаулар, жұмсақ модульдер, секіртпелер және түрлі қимылды ойын құралдары 

орналастырылған. Балалар жүру, жүгіру, секіру, өрмелеу сияқты негізгі қимыл–қозғалыс әрекеттерін 

меңгереді 

  
 

 



Коммуникативтік дағдыларды дамыту орталығы 

Коммуникативтік дамыту орталығында балаларға арналған ертегі кітаптары, суретті альбомдар, 

тақырыптық карточкалар, саусақ ойындары мен қуыршақтар жинақталған. Балалар ересектермен 

және құрдастарымен қарым-қатынас жасауға, сөздерді дұрыс айтуға, қарапайым сөйлемдер құрауға 

және тыңдау мәдениетін қалыптастыруға үйренеді.  

 
 



Танымдық және зияткерлік дағдыларды дамыту орталығы 
Танымдық дамыту орталығында түрлі түсті пішіндер, құрастырмалы ойыншықтар, сенсорлық 

материалдар, көлемі әртүрлі заттар, пирамидалар және дидактикалық ойындар орналастырылған.  

Табиғат бұрышын ұйымдастырудың мақсаты балалардың табиғат туралы түсініктерін кеңейту, тірі 

табиғатқа деген қызығушылығын арттыру және табиғатты аялауға, қорғауға тәрбиелеу. Табиғат 

бұрышы арқылы балаларды өсімдіктер мен жануарларға қамқорлық жасауға үйретіп, бақылау, зерттеу, 

еңбек ету дағдыларын қалыптастыру және экологиялық мәдениетін дамыту 

     
 

 

Ұлттық бұрышты ұйымдастырудың мақсаты балалардың қазақ халқының ұлттық құндылықтары 

мен салт-дәстүрлерін танып-білуіне жағдай жасау, ұлттық мәдениетке деген қызығушылығы мен 

сүйіспеншілігін арттыру. Ұлттық бұрыш арқылы балаларды қазақтың тұрмыс-тіршілігімен, ұлттық 

бұйымдарымен, ою-өрнектерімен, ұлттық ойындарымен таныстырыу 

  

     
 

 

Шығармашылық дағдыларды, зерттеу іс-әрекетін дамыту орталығы  

Орталықта сурет салуға, жапсыруға және мүсіндеуге арналған қауіпсіз материалдар 

орналастырылған. Балалар бояулармен, қарындаштармен, ермексазбен жұмыс жасау арқылы ұсақ 

қол моторикасын дамытады 



   
 

Әлеуметтік–эмоционалдық дағдыларды қалыптастыру орталығы  

Әлеуметтік–эмоционалдық дамыту орталығында «Отбасы», «Қуыршақтар әлемі», «Асхана» сияқты

 сюжеттік–рөлдік ойын бұрыштары ұйымдастырылды.  

    
 

   
 



       
 

 



 

 



 

 

 

 

 

 

 

 

 

 

 

 

 

 

 

 


